
ҚАЗАҚСТАН РЕСПУБЛИКАСЫНЫҢ  СЫРТҚЫ САЯСАТТА ДЕН  

ҚОЯТЫН БАСЫМДЫЛЫҚТАРЫ 

 
Cыртқы саясаттың жасалуы және жүзгізілуі ешқашан ішкі саясаттан бөлек жүзеге 

асырылмайды. Мемлекеттердің халықаралық майданда ортаға қойған саясаты негізінде ол 

мемлекеттердің сыртқы саясаттағы мақсаттары, экономикалық жағдайларының әлеуметтік 

деңгейі және ішкі саясаттағы болып жатқандардың бір жиынтығы болып алдымызға 

шығады. Әртүрлі ықпалдардың жиынтығы ретіндегі осы саясаттар халықаралық 

конъюнктураға сәйкестігі мөлшерінде жүзеге асырылады.  

Қазақстан Республикасының сыртқы саясатының басымдық берілетін бағыттары 

бірінші кезекте біздің еліміздің географиялық орналасуы және оның ұлттық мүдделері 

сияқты ұзақ мерзімді сипаты бар факторлардың ықпалымен қалыптасты. 

Азия мен Еуропаның қиылысындағы геосаяси орналасуы, экономикалық және 

әскери-саяси мүдделері, сондай-ақ қазіргі бар экономикалық әлеуеті Қазақстанды ірі 

аймақтық мемлекет ретінде қалыптастырудың алғышарттары болды, Қазақстан өзара 

қауіпсіздік, егемендікті құрмет тұту, аумақтық тұтастық принциптерімен өзінің 

төңірегінде тұрақтылық пен ізгі көршілік аймағын қалыптастыруға мүдделі.  

Кез келген мемлекеттің геосаяси жағдайы саяси күштердің орналасуымен және 

олардың аумақтық үйлесуімен, сондай-ақ осы факторлардың қоғамның саяси өмірінің 

кеңістікте орналасуының өзара байланысымен белгіленеді. Геосаясаттан дәстүрлі түрде 

географиялық детерменизм принципін негізге алып, мүмкіндікті айқындауға жағдай 

жасайтын сыртқы саясаттың құралын көреді [1].  

Тәуелсіздіктің алғашқы жылдарында өзінің экономикалық әлеуметін, өзінің геосаяси 

жағдайын барабар бағалай білу айрықша маңызды болды. Осы істегі қателік 

Қазақстанның сыртқы саяси бағытына ықпал етуі мүмкін еді.  

Осы заманғы технологияны игеруді және пайдалануды мұрат тұтқан «азиялық 

жолбарыстар» орта және жоғарғы деңгейдегі күрделі өнімдерді өндіруде жетекші 

индустриалды державалардың бәсекелестеріне айналды.  

Кейбір елдердің (мәселен Жапония) немесе түрлі ұйымдардың (мәселен Еуропалық 

Одақ) экономикалық қуаты мен олардың саяси ықпалы арасындағы сәйкессіздік уақыт 

озған сайын елеулі бола түсті. Олардың осы сәйкессіздікті өзгертуге, халықаралық 

қауіпсіздік жүйесінде өз рөлін күшейтуге, сөйтіп БҰҰ құрылымдарында лайықты орын 

алуға ұмтылуы табиғи құбылысқа айналуда. 

Қаржылық құйылыстардың ұлғаюы, тауарлар мен қызмет көрсетудің ауқымы мен 

орын ауыстыруының шапшаңдығы ретінде түсіндірілетін ғаламдану – мемлекеттік 

институттар алдына осы үрдістерден мейлінше пайда табу және екінші жағынан олар 



ұлттық экономикаға әкелуі мүмкін қауіп-қатерге қарсы тиімді тікелей жария шараларды 

қабылдау міндетін қойды.  

Осы міндетті шешу қажеттілігі халықаралық, ең әуелі аймақтық деңгейдегі  

экономикалық ынтымақтастықты дамытудың жаңа, қуатты дем берушісі болды. 

Ғаламдану халықаралық экономикалық және қаржылық құрылымдардың (ХВҚ, 

Дүниежүзілік банк және басқалары) экономикалық дағдарыстарды болдырмау жөніндегі 

өзінің функцияларын орындауға қабілеттілігі туралы мәселе көтерді. Дағдарысты 

жағдайларға талдау жасаған кезде олардың ұлттық және аймақтық ерекшелікті ескеру 

қабілеттілігіне күмән туындай бастады. 

Жалпыға бірдей тұрақтылық пен қауіпсіздікке қатер төндіретін аймақтық жанжалдар 

адамзаттың негізгі мәселесіне айналды. Кейбір саясаткерлердің пікірі бойынша барлық 

құрлықтарда дерлік көрініс берген аймақтық соғыстарды жиынтық түрде үшінші 

дүниежүзілік соғыстың басталуы деп қарастыруға болады. Бұл орайда қазіргі 

жанжалдардың түп тамырында көп жағдайда қандай да бір идеологиялық белгілер жоқ, 

олардың қозғаушы күші негізінен этникалық, діни және басқа да қарама-қайшылықтар 

болып табылады.  

Географиялық орналасу ерекшелігі Қазақстанға белгілі бір геосаяси артықшылықтар 

береді, сонымен бірге геоэкономика көзқарасы тұрғысынан елеулі қиындықтар туғызуда 

[2].  

Бір жағынан, географиялық жағдайдың өзгермейтіндігі экономикалық және саяси 

ахуалдың тұрақтылығын білдірмейді. Орталық Азия мемлекеттерінің аумағында діни 

экстремизмнің таралу үрдісінің белең алуы еліміздің ұлттық қауіпсіздігіне қатер 

төндіреді, бұл қатер тіпті Қазақстанның өзінің көршілерімен тұрақты достық қатынастары 

жағдайында да сақталады.  

Біріншіден, бұл - Орталық Азияда бейбітшілік пен тұрақтылықты қолдау жөніндегі 

Орталық Азия мемлекеттерінің күш-жігерін үйлестіру саясаты. 

Екіншіден, бұл - халықаралық  қауіпсіздік пен қарусыздану саласында Қазақстанның 

ТМД-дағы белсенді интеграциялық саясаты. 

Үшіншіден, бұл - Азиядағы өзара іс-қимыл және сенім білдіру шаралары жөніндегі, 

кеңесті шақыру жөніндегі Қазақстанның бастамасы, сондай-ақ біздің еліміздің Шанхай 

ынтымақтастық ұйымының қызметіне қатысуы. 

Төртіншіден, бұл - Қазақстанның ЕҚЫҰ жұмысына, ядролық қаруды таратпау 

туралы шарттар шеңберінде «Бейбітшілік жолындағы әріптестік» бағдарламасына, СНВ-

1-ге, сондай-ақ Қарусыздану жөніндегі конференцияға қатысуы [3]. 

Әлбетте, дипломатиялық қызметтің міндеттері мен мақсаттары тізбесі осы 

айтылғандармен шектелмейді. Президент Н. Назарбаев 1995 жылғы ақпанда Сыртқы 

саясаттың мәселелері бойынша алғашқы кеңесте, 1996 жылғы 11 қыркүйектегі және 1998 

жылғы 15 қыркүйектегі СІМ Алқа мәжілістерінде сөйлеген сөздерінде дипломатия 

саласына тікелей тартылған қызметкерлердің алдына қойылатын талаптардың тұтас 

жиынтығын белгіледі. Бұл талаптар Қазақстанда жүргізіліп жатқан реформаларды сыртқы 

қолдауды қамтамасыз етудің саяси және экономикалық әдістерінің икемді үйлесімін 

қамтиды. Дипломатиялық қызметтің алдына мемлекетіміздің ұзақ мерзімді мүдделері 

тұрғысынан әлемдегі қазіргі үрдістерді жан-жақты талдау міндеті қойылды.  

Қазақстан Республикасының ұзақ мерзімді алғышартында Еуропалық Одақтың орны 

бөлек. Аталған одақ қазірдің өзінде өзге аймақтардың мемлекеттерімен қарым-қатынаста 

бүкіл құрлықтың атынан шығып жүр.  

Еуропалық Одақпен әріптестік және ынтымақтастық туралы келісім негіз ретінде 

алынатын құжат болып табылады, осы құжат Қазақстанның халықаралық саяси және 

экономикалық қоғамдастыққа кірігуіне жәрдемдеседі. 



Еуропалық жетекші елдермен сауда-экономикалық ынтымақтастықтың тиімділігін 

арттыруға алғышарттар жасайды. Бұл орйда отандық өнімдердің еуропалық рынокқа 

шығуын қамтамасыз етудегі, сондай-ақ Еуропалық Одақтың ғылым, білім және мәдениет 

жөніндегі бағдарламаларына байланысты Қазақстан үшін ашылатын нақты мүмкіндіктер 

ескеріледі. Еуропалық Одақтың саяси диалогті кеңейтуде дайын екендігі біздің еліміз 

үшін практикалық мүдделілік туғызуда [4]. 

Еуропалық Одақ әлемдік саясаттың негізгі тарапы болып табылады. Қазіргі уақытта 

ЕО-ға қарағанда басқа анағұрлым дамыған сауда-экономикалық әрі саяси 

интеграцияланған бірлестік жоқ.  

Аймақтық ынтымақтастықты дамыту, жанжалдарды реттеу, еуропалық құрлықта 

бітімгершілік операцияларын жүргізу мәселелерінде, шығыс блогының елдері есебінен 

Одақты кеңейту үрдісіндегі ЕО-ның өсе түсіп отырған рөлі ЕО-ға қатысты біздің сыртқы 

саясатымыздың белсенді болуын айқындайды, ондағы мақсат - өзара іс-қимылды 

тереңдету әрі оны стратегиялық әріптестік деңгейіне көтеру.  

Еуропалық Одаққа қатысты Қазақстанның саясаты оның әлемдегі экономикадағы 

рөлімен және Еуропаның 27 дамыған елі кіретін осы бірлестіктің жемісті интеграциялық 

саясатымен айқындалады. 

Сонымен қатар Қазақстан мен ЕО арасындағы техникалық ынтымақтастық бірқатар 

бағдарламалардың шеңберінде жүзеге асуда, мәселен: ИНТАС (ТМД елдерінің ғалым-

дарын қолдау жөніндегі халықаралық қауымдастық), КОПЕРНИКУС, Европартенариат 

және т. б.  

1992 жылдың аяғында Алматыда Қазақстан Республикасына техникалық көмек 

көрсету жөніндегі ЕО Бюросы ашылды, ол ТАСИС (ТМД елдеріне техникалық көмек 

көрсету бағдарламасы, 1991 жылдан бастап жұмыс істейді) сияқты Еуропалық Одақтың 

бағдарламалары шеңберінде құрылды. 

1995 жылы басталған мұнай мен газды тасымалдаудың ИНОГЕЙТ мемлекетаралық 

бағдарламасы Энергетика саласындағы инфрақұрылымды қалыптастыруға көмек 

көрсетуге бағытталған. Бағдарлама энергоресурстарды Каспий және Қара теңіз арқылы 

Еуропаға тиімді түрде шығаруды қамтамасыз етуі тиіс. Бұл бағдарламаны іске асыру – 

аймақ елдерінің тәуелсіздігін нығайтуға және энергоресурстарды тасымалдауға арналған 

экспорттық жолдарды дамытуға мүмкіндік береді. Көп жақты ынтымақтастық негізінде 

энергия көздерін тасымалдаудың мәселесін Қазақстанның шешуінің маңыздылығын 

ескеретін болсақ, бұл жобаның тиімділігі еселеп өсе түседі.  

Қазақстан мен ЕО арасындағы ынтымақтастық  басқа да бірқатар бағдарламалар 

аясында да жүзеге асырылады: КОПЕРНИКУС, Орталық Азиядағы есірткілер жөніндегі 

іс-қимыл бағдарламасы (КАДАП), Орталық Азия елдеріне арналған шекараларды басқару 

жөніндегі ЕО бастамалары  (БОМКА) және т.б. [5].  

ТАСИС бағдарламасы бойынша 1993-2006 жылдарда  шағын және орта бизнесті 

дамытуды қолдау, жекешелендіру мен құрылымдық қайта құру, адам ресурстарына 

инвестициялау жобаларын жүзеге асыру үшін   Қазақстанға 200 млн еуроға жуық өтеусіз 

көмек көрсетілді (ҚР-ға барлық техникалық көмектің жартысынан астамы Батыс 

тарапынан). 

 Еуропалық Одақтың Қазақстанмен өзара қарым-қатынастары көбіне мұнай-газ 

секторындағы  өзара мүдделермен (ЕО ИНОГЕЙТ мемлекетаралық жобасы), сондай-ақ 

Еуропа мен Азияны байланыстыратын Орталық Азия өңіріндегі көлік-коммуникациялық 

қатынас жолдарының стратегиялық маңыздылығымен  (ТРАСЕКА жобасы) айқындалады. 

Қазақстан мен ЕО қарым-қатынастарында  жақын келешекте Еуропалық Одақтың 

Қазақстанға нарықтық экономикалы ел мәртебесін  беру мәселесі ерекше орын алмақ.   

 Еуропалық Одақ Қазақстанның Дүниежүзілік Сауда Ұйымына кіруі жөніндегі 

келіссөздердің басты қатысушыларының бірі болып табылады.  



Екіжақты сауда және еуропалық нарықта қазақстандық өнімнің қолжетімділігін 

қамтамасыз ету Серіктестік пен ынтымақтастық туралы келісім аясында екіжақты қарым-

қатынастарды дамытудың басым бағыты болып отыр.   

Геосаяси өмір шындығын негізге ала отырып, сыртқы саясаттың басымдық беретін 

бағыттары тұжырымдалды. Оларды өмірге енгізу қазіргі кезеңнің негізгі мақсаты болып 

табылады. «Қазақстан – 2030» Даму стратегиясында баяндалған Қазақстанның сыртқы 

саясатының бағдарлары болып табылады [6]. 

Үшінші мыңжылдықтың басы Қазақстанның сыртқы саясатында жаңа үрдістердің – 

еліміздің тәуелсіздігі мен егемендігінің негіздерін нығайтуға және дамытуға бағытталған 

саяси прагматизмнің пйда болуымен сипатталады. Саяси прагматизм ХХ ғасырдың 

аяғындағы – қазіргі жүзжылдықтың басындағы – ғаламдану негізіндегі халықаралық 

қатынастардың жаңа дипломатиясы тұрғысында еліміз үшін артықшылықтар мен 

тиімділіктерді мейлінше ала білуді білдіреді. 

Соңғы уақытта Батыста және Кеңес Одағынан кейінгі кеңістікте уақыт озған сайын 

экономика мен әлеуметтік саладағы мемлекеттің рөлі мен маңызын кемітуге болмайды 

деген объективті пікір белең алуда. Шынында да, мемлекет ХХІ ғасырдың сынақтарын 

еңсеруге бағытталған елдің ұзақ мерзімді стратегиялық дамуын әзірлеуі және өмірге 

енгізуі керек. Бұл Қазақстанның сыртқы саясат ведомствосы елдің стратегиялық 

мүдделерін қорғаған кезде прагматикалық көзқарас ұстануға міндетті дегенді білдіреді.   

Бірінші кезекте, бұл – Каспий теңізінің құқықтық мәртебесін айқындау, қазақстандық 

мұнайды тасымалдау бағыттарын көбейту, ҚР-дың мемлекеттік шекарасын 

делимитациялау, инвестициялар тарту және тағы басқалары сияқты Қазақстанның сыртқы 

саясатының функционалдық басымдықтарын іске асыруға қатысты.  

Қазақстан Республикасының сыртқы саясатының функциясының бірі - ұлттық 

қауіпсіздікті сақтау. Мемлекеттік саясаттың негізі. Ұлттық қауіпіздік – белгілі бір 

мемлекеттің сыртқы және ішкі қатер әсерінен қорғана білу ахуалы. Ол жеке адамның, 

қоғам мен мемлекеттің қауіпсіздігінен құралады. Жеке адамның қауіпсіздігі – ұлттық 

қауіпсіздіктің негізгі өлшемі, себебі қауіпсіздіктің негізгі нысандарына, ең алдымен жеке 

адам, оның құқы мен бостандығы жатады. Қоғамның қауіпсіздігін сақтауға мыналарды 

жатқызуға болады: қоғамдағы адамдардың тұрмыс деңгейінің құлдырап кетуіне жол 

бермеу, қоғам өмірінің барлық саласында халықтың белсенді әрекетін қолдап отыру, 

әлеуметтік-саяси тұрақтылықты сақтау. Мемлекеттің қауіпсіздігі ұлттық мүддеден 

туындайды. Ұлттық-мемлекеттік мүдде мемлекеттер саясатының және мемлекетаралық 

қатынастардың теориясы мен іс-дағдысындағы негізгі ұғымдардың бірі болып табылады 

[7]. Халықаралық қатынастардың биполярлық жүйесінің өткен кезеңде қалуы, 

көпполюстік нышандардың пайда болуы – қазіргі заман шындықтарына жауап бере 

алатын және ұлттық-мемлекеттік мүдделерге сәйкес келетін сыртқы саясатты жүргізу 

қажеттігіне әкелді.  

Қазақстан ядролық қарудан ерікті түрде бас тартқан дүниежүзіндегі бірінші 

мемлекетке айналып, өзінің тарихи міндетін орындады. 

Оның бірнеше себептерін атауға болады: Бірінші, жас мемлекетке мұндай аса қауіпті 

ауруды ұстау экономикалық және техникалық жағына ғана емес, бақылау жасау мен оны 

қауіпсіз күйде ұстау тұрғысынан да аса қиын болды; екінші, ядролық қару сынақтарының 

азабын көрген аймақтың халықтарын денсаулыққа, өмір сүруге келтірген зиянын қайталамау 

қажеттігін түсінді; үшінші, ядролық қаруды сақтау Қазақстанның халықаралық 

қоғамдастыққа енуіне кедергі келтіруі мүмкін елі; төртінші, еліміздің бейбітшілік саясаты 

ядролық қарудан бас тартуды талап етті [8]. 

Президент Н. Назарбаев Қазақстанның ядролық қарусыз мемлекет болуы үшін үш 

шартты орындауды ұсынды, олар: ядролық қаруы бар мемлекеттер тарапынан Қазақстанға 

болашақта ядролық қарумен шабуыл жасамау туралы кепілдіктің берілуі; ракеталардағы 



уран құнының Қазақстанға қайтарылуы, Қазақстан экономикасына қаржы жұмсау 

жөніндегі келісімнің болуы. 

2002 жылы маусымның 3-4 күндері Алматыда АЫСШК-ке мүше елдердің мемлекет 

басшыларының бірінші саммитіне 16 елден делегация келді. Сегіз мемлекет бақылаушы 

ретінде өз өкілдерін жіберді, олардың арасында АҚШ, Жапония, Корея, Индонезия, 

Украина, Вьетнам елдері болды [9]. 

Азия тарихында бұрын болып көрмеген осы кездесуде континенттің үйінді 

проблемалары талқыланып қана қоймай, олардың ушығуын бәсеңдетуге қол жетті. 

Саммит кей тұстарда бір-бірімен күрделі қарым-қатынастарда болған үлкен және кіші 

мемлекеттер арасындағы тікелей диалог өтетін бірегей ортаға айналды.  

Саммитте Алматы актісі және Өркениеттер арасындағы диалог туралы және 

халықаралық лаңкесшілдікпен  күрес туралы декларация қабылданды. Ұйымның сенім 

шаралары мен қауіпсіздікті нығайтуға, трансшекаралық ланкесшілдік пен экстремизмге, 

есірткі тасымалына және заңсыз көші-қонға, ұйымдасқан қылмысқа қарсы күреске 

бағытталған практикалық қызметін қамтамасыз ететін негізгі бағдарламалық және 

жарғылық құжаттар қабылданды.  

Сонымен қатар ядролық қару-жарақтың, нақ сондай химиялық және биологиялық 

қару-жарақтың сақталып отырған көлемі және оның барлық жағынан таралуы күллі 

адамзатқа елеулі қатер төндіреді. Мүше мемлекеттер жаппай қырып-жоятын қару-

жарақты (ЖҚҚ) толығымен жоюға бағытталған күш-жігерді қолдануға уағда береді. 

Мүше мемлекеттер лаңкестіктің барлық нысандары мен көріністерін сөзсіз және 

қалтқысыз айыптайды. 

Бүгінгі таңдағы лаңкестіктің қатері оның есірткінің заңсыз айналысымен, жеңіл атыс 

қаруын астыртын сатумен және оны кез келген нысанда лаңкестік топтарға беруімен, 

нәсілшілдік идеологиямен және сепаратистік ұйымдармен, лаңкестік қызметті 

қаржыландырудың және адам күшімен толықтырудың негізгі қайнары болып табылатын 

экстремизмнің барлық көріністерімен тығыз байланыста болуы салдарынан ұлғая түсуде. 

Есірткінің заңсыз айналымы біздің мемлекеттеріміздің және тұтас біздің 

құрлығымыздың ішкі және халықаралық тұрақтылығы мен қауіпсіздігіне, сондай-ақ біздің 

халықтарымыздың игілігіне елеулі қатер төндіретіні мәлім.  

Жалпы, осылайша сыртқы саясаттың жалғасуы маңызды болып табылатына күмән 

жоқ. Мемлекеттердің ұлттық пайдаларын қорғауда, аймақтарындағы жағдайларға 

болымды және болымсыз түрде үлес қосқанда тұрақтылық маңызды орын алады. 

Ауқымды бір көзқарас аясында және үздіксіз сұранысы бар саясаттардың мақсаттарына 

жетуі - тарихи бір шындық.  

Сыртқы саясаттың ортаға шығу және жүргізілу кезеңі - бір мемлекеттегі саяси 

мәдениеттің, басқару жүйесінің, экономикалық құндылықтардың, халықаралық 

конъюнктура мен ішкі саясатының жиынтығы. Өмір сүретін бір мекеме ретінде Атазаңы 

да осы кезеңде маңызды орынға ие. 

Б.М. Балаубаева  

КАЗАХСТАНСКО-РОССИЙСКОЕ  СОТРУДНИЧЕСТВО В СФЕРЕ КУЛЬТУРЫ 

 

Казахстан и Россия утверждаются в качестве активных участников современных 

мировых процессов, оказывающих на них возрастающее влияние. Нашим странам принадлежит, 

по сути, ключевая роль в трансформации отношений постсоветских государств, 

подтверждением этому является последовательное и плодотворное казахстанско-российское 

сотрудничество. 

Мы прошли содержательный путь от формирования основ двусторонних 

межгосударственных отношений до реального стратегического партнерства. Казахстан 

заинтересован в дальнейшем всемерном укреплении стабильной и демократической России. 

И для России столь же важны успехи экономических и политических реформ в Казахстане. 

Наше будущее в мире ХХI  века будет во многом зависеть от того, сумеем ли мы 

реализовать наш евразийский статус, утвердившись в мировом сообществе в качестве 

эффективного политического, экономического и культурного моста между западом и 

востоком континента. Мы убеждены, что именно развитое  сотрудничество и партнерство 

позволит и Казахстану и России эффективно использовать все свои преимущества 

евразийских государств. 

Наши государства и народы успешно развивают  вызаимовыгодное и, что весьма важно, 

равноправное сотрудничество в самых разных сферах политической, экономической, 

культурной, военной, космической. Это сотрудничество развивается как в двустороннем 

формате, так и в рамках различных региональных организаций. 

Казахстан проявляет готовность к развитию интеграционных процессов с Российской 

Федерацией, но, в то же время, четко формулирует конечные цели этих интеграционных 

процессов и своевременно остужает пыл тех политиков в России, которые регулярно 

намекают на наличие планов создания союзного государства с участием России и 

Казахстана. 

Именно поэтому в свое время экс-министр иностранных дел РК К.К.Токаев в своем 

официальном заявлении в Мажилисе Парламента РК недвумысленно отметил, что Казахстан 

делал и будет делать все возможное для укрепления стратегического сотрудничества с 

Российской Федерацией, однако никаких планов объединения с Россией или присоединения 

к ней не существует. 

Во всем цивилизованном мире культура является объектом пристального внимания 

властей, ей уделяется первостепенное значение при разработке стратегии страны. Сегодня 

культура в евразийских странах выступает в качестве одного из важнейших компонентов 

политики устойчивого развития, содействует экономическому и социальному росту. О роли 

культуры в развитии современного общества сказано уже немало, неоспоримым является и 

тот факт, что экономика и развитие культуры взаимосвязаны [1].  

Взаимодействие  в сфере культуры является одним из наиболее важных и качественных 

показателей уровня отношений стран, тем более современных государств. В этом контексте  

наибольший интерес в казахстанско-российских отношениях, наряду с сотрудничеством  в 

политической, экономической, военной сферах, представляет именно культурно-

гуманитарное взаимодействие. Культурное сотрудничество является наглядным примером не 

только духовной близости двух стран и их народов. Оно стало прообразом высокого уровня 


